           Otogen , vərəm mənşəli və serebrospinal   
            meningitlərin differensial diaqnostikası 

  Meningitin diaqnostikası həmişə asan olmur ,çünki sadalanmış simptomların bir çoxu başqa kəllədaxili ağırlaşmalar zamanı müşahidə oluna bilir .Lakin otorreya olduqda mədə bulanması , qusma ilə bərabər Kerniq simptomuvə ənsə  əzələlərində rigidlik varsa , qətiyyətlə diaqnoz qoymaq olar .
 Qanın analizi hiperleykositoz ( 20-30 min və daha çox ) olduğunu göstərir  . Neytrofillərin miqdarı 90% -ə çatır , sola nəzərə çarpan dönüş olmur .Burada lumbal (bel ) punksiya həlledici əhəmiyyətə malikdir , onu uzanmış vəziyyətdə etmək və 20-30 sm 3 –dən artıq punktat buraxmamaq tələb olunur. Normada punktat orta səviyyədə təzyiqlə (damcı-damcı ) xaric olur , şəffaf və rəngsizdir  .Meningit zamanı kəllədaxili təzyiq artmış olduğundan maye axınla çıxır ,bulanıq olur .
  Züalal reaksiyaları meningit zamanı müsbət olur ( zülal normada 0,2 -0,5%) Qlobulinlər artır.Şəkərin miqdarı azalır .Sitoz artır . Otogen meningitə diaqnoz qoyarkən epidemik serebrospinal meningiti və vərəm meningitini istisna etmək lazımdır . Birincidə onurğa beyin mayesində meninqokokklar tapılır .Vərəm meningiti olduqda başqa üzvlər tərəfindən də vərəm əlamətləri olur ; onurğa beyni mayesi şəffaf qalmaqla yüksək təzyiqlə xaric olur .Punktatı sınaq şüşəsində saxladıqda bir neçə saatdan sonra hörümçək toru şəklində fibrin pıxtası əmələ gəlir .Vərəm çöplərini punktatda təqribən təsadüflərin yarısında tapırlar .
  Seroz və irinli meningitləri simptomlarına görə bir-birindən fərqləndirmək çətindir.Seroz meningit daha yüngül davam edir.pleositoz( serebrospinal mayedə qanın formalı elementlərinin artması) çox olmur.(likvorun 1mm –də 10-20-dən artıq deyil).Lakin nəzərə almaq lazımdır ki seroz meningit asanlıqla irinli meningitə çevrilə bilər.İrinli meningit zamanı pleositoz bir neçə minə çata bilər.
  Sulfanilamidlərin və antibiotiklərin müalicə praktikasına daxil edilməsi ilə meningitin proqnozu xeyli yaxşılaşmışdır:letallıq 10 %-ə və daha aşağıya enmişdir.Xəstəliyin erkən diaqnostikası yaxşı nəticələrin sayını daha da artırır.
  
